
XXVIfasiL ÜMUMİ VƏ TİBBİ PARAZİTOLOGİYANİN
ƏSASLARI
26.1. Ümumi və tibbi parazitologiyanin predmeti,
məqsəd və vəzifələri
Parazitologiya (yun. para - yanında, sitos - qidalanan) parazitizm hadisəsini öyrənir. Parazitologiyanin parazitlə sahib arasında mürəkkəb qarşılıqlı münasibətləri və onların xarici mühit amillərindən asılı olaraq dəyişməsini öyrənir, parazit orqanizmlərin ekologiyası sərbəst yaşayanların ekologiyasından fərqlənir. Belə ki, parazit üçün xarici mühit ilk növbədə sahib hesab olunur. Xarici mühitin parazitə təsiri isə bilavasitə sahib vasitəsilə həyata keçirilir.
Parazitologiyanin vəzifələrinə parazitin quruluşunu, onun həyat dövriyyəsini, sahib orqanizmdə qidalanma ilə əlaqədar uyğunlaşmasını, coğrafi yayılmasını, mənşəyini, parazitin sahibə təsirini və bu təsirin hansı şəraitdə təzahür etməsini öyrənmək aiddir.
Parazitologiya parazitizmin ümumi qanunauyğunluqlarım öyrənən ümumi parazitologiya, insan parazitlərini öyrənən parazitologiya, kənd təsərrüfatı heyvanlarının parazitlərini öyrənən baytarlıq parazitologiyası və bitki parazitlərini öyrənən fitopatologiya kimi şöbələrə bölünür. İnsanların sağlamlığını qorumaq, kənd təsərrüfatı heyvanlarını və bitkilərini müxtəlif xəstəliklərdən mühafizə etmək üçün parazitlərin törətdikləri xəstəliklərə qarşı elmi əsaslar üzərində tədbirlərin işlənib hazırlanması və həyata keçirilməsi mühüm əhəmiyyət kəsb edir.
Bu vəzifələrin həyata keçirilməsini təmin etmək üçün parazitologiya ilk növbədə zoologiya, botanika, tibb, baytarlıq, kənd təsərrüfatı, kimya, biologiya və digər elmlərlə sıx əlaqədə inkişaf edir. Müasir parazitologiyada biokimyəvi, molekulyar. immunoloji və elektron-mikroskopik tədqiqatların aparılması parazitlərin metabolizminin xüsusiyyətlərini dərindən öyrənməyə imkan verir.
Parazit orqanizmi iki yaşayış mühitini əhatə edir. Belə ki, sahib orqanizm, parazit üçün birinci dərəcəli, sahibin yaşadığı mühit isə ikinci dərəcəlidir. Ona görə də xarici mühit amilləri parazitə bilavasitə sahibi vasitəsilə təsir edir. Parazitlə xarici mühit arasında mürəkkəb qarşılıqlı əlaqənin öyrənilməsi həm nəzəri, həm də praktiki cəhətdən böyük rol oynayır. Parazitologiya elmi epi de- miologiya və epizootologiya ilə sıx əlaqədə olub, bir sıra invazion və infeksion xəstəliklərin baş verməsinin ümumi qanunauyğunluqlarını öyrənir.
Parazitin sahibin orqanizminə keçmə yollarının və üsullarının müəyyən- ləşdİrilməsində xəstəlik keçiricilərinin öyrənilməsi xüsusi əhəmiyyət kəsb edir. Keçiricilər vasitəsilə verilən xəstəliklərə malyariya, ensefalitlər, taun və digər transmissiv xəstəliklər aiddir. Transmissiv xəstəliklərin təbii ocaqlılığı haqqında təlim parazitologiya, tibb və baytarlıq üçün böyük' nəzəri və praktiki əhəmiyyətə malikdir. Müəyyən olunmuşdur ki, təbiətdə insandan asılı olmadan bir çox xəstəliklərin törədiciləri (viruslar, bakteriyalar, rikketsilər) keçiricilərlə (gənələr. həşəratlar) onurğalılar (gəmiricilər və həşəratyeyən quşlar və s.) arasında dövr edir. Təbii ocaqlılığa malik transmissiv xəstəliklərə tayqa ensefalitini, gənələrlə keçirilən səpkili yatalağı, dəri leyşmaniozunu və ya şərq yarasını göstərmək olar.
Parazitologiyanm bir bölməsi olan tibbi parazitologiya üç şöbəyə bölünür:
1.İnsanda parazitlik edən ibtidailərdən bəhs edən tibbi protozoologiya;
2.İnsanda parazitlik edən helmintlərdən bəhs edən tibbi helmintologiya;
3.Gənələrin və həşəratların insanda parazitlik edən formalarından bəhs edən araxnoentomologiya.
Tibbi parazitologiya parazitlərin növ tərkibini müəyyənləşdirmək üçün onların morfologiyasım, təsnifatını, ekologiyasını, parazitlə sahibi arasında qarşılıqlı münasibətləri tədqiq etməklə yanaşı, parazitar xəstəliklərin aradan qaldırılması üçün profilaktik tədbirlər sistemini də hazırlayır. 26.2. Biosenozda biotik əlaqələrin növlərarası formaları
Təbiətdə orqanizmlər daim bir-biri ilə müxtəlif münasibətdə olurlar. Növ- lərarası münasibətin antibiotik və simbioz formaları mövcuddur. Simbioz aşağıdakı əsas istiqamətlərdə özünü göstərir: kommensalizm, mutalizm, parazitizm və yırtıcılıq.
Kommensalizm elə bir münasibətdir ki, bu zaman bir orqanizm digərindən sığınacaq, hərəkət və qida mənbəyi kimi istifadə edir, ona heç bir ziyan vermir, xarici mühitlə özü arasında əlaqənin tənzim olunmasında ondan bir vasitəçi kimi istifadə edir. Bu cür münasibəti aşağıdakı misallarla göstərmək olar: köpək balığı öz kürüsünü ikitaylı ilbizin manti boşluğuna tökür, sahibinə ziyan vurmadan inkişafını başa çatdırır. Bağırsaqboşluqlulara aid olan bir sıra dəniz polipləri nəhəng balıqlar üzərində məskən salaraq, onların ifrazat məhsullarından qida kimi istifadə edir.
Mutalizm (lat. muttuus-qarşıhqlıı) zamanı iki müxtəlif növlər bir-biri üçün vacib və xeyirli olurlar. Onlar ayrılıqda yaşaya bilmir. Bu cür münasibətə misal olaraq abdal xərçənglə (Eupagrus prideaux) aktiniyanın (bağırsaqboşluqlular) birgə yaşayış tərzini göstərmək olar. Bu cür münasibət termitlərlə onların bağırsağında yaşayan qamçılılarm arasında da müşahidə edilir.
Parazitizm zamanı orqanizmlər arasındakı qarşılıqlı əlaqələr daha dərin və geniş olur. Parazit sahibin orqanizminə sığınır, qidalanır və xarici mühitlə əlaqəsini bütünlüklə sahibinə həvalə edir. Bu halda sahib parazitə laqeyd ola bilmir və onun təsirinə qarşı müdafiə sistemi yaradır. Bu, parazitdə müdafiə sisteminə qarşı müəyyən dəfetmə mexanizminin yaranmasına səbəb olur. Bir sözlə, parazitlə sahib arasında ziddiyyət yaranır ki, bunun təsir gücü çox müxtəlif olur.
Yırtcılıq da növlərarası münasibətlərdən biridir. Parazitlərdən fərqli olaraq, yırtıcılar ovunu birdəfəlik istifadə edərək onun məhvinə səbəb olur. Parazit isə sahibi uzun müddət istifadə edir və onun tədricən inkişafdan qalmasma səbəb olur.
26.3. Parazit qrupların ayrılmasının ekoloji əsasları
Parazit orqanizmlər sahibdə məskən saldığı yerə görə iki böyük qrupa bölünür: ektoparazitlər və cndoparazitlər.
Ektoparazitlər sahibin bədəni üzərində, dəridə, qəlsəmə və burun boşluğunda cndoparazitlər isə sahibin bədən boşluğunda, toxuma və hüceyrələrində yaşayırlar. Parazitlərin bir çox qrupları ya ektoparazit, ya da endoparazitdir. Lakin elə qrup parazitlər də vardır ki, onlar həm daxili orqanlarda və toxumalarda, həm də sahibin üzərində parazitlik etməyə uyğunlaşmışlar. İbtidailərin sporlular sinfinə daxil olan nümayəndələri bilavasitə endoparazit formalardır. Qamçılılar və infuzorlar sinfinə daxil olan növlərin həm ektoparazit, həm də entoparazit formaları vardır. Belə oxşar hal əksər parazit qurdlarda da təsadüf edilir.Monogeneylər sinfinin nümayəndələri tam ektoparazit formalardır. Yastı qurdlar tipinin sorucu və lentşəkilli qurdlar sinfinə daxil olan nümayəndələri (qan sorucuları, pişik ikisormaclısı, qaraciyər sorucusu, öküz soliten, exinokokk) tipik endoparazitlərdir.
Lakin elə parazitlər də var ki, onlar ontogenezdə həm ekto- və həm də endoparazit həyat keçirir. Məsələn, Polystoma integerrimurn inkişafının sürfə mərhələsində çömçəquyruğun qəlsəmə yarıqlarında yaşayaraq özünü ektoparazit kimi göstərdiyi halda, çömçəquyruqda qəlsəmə tənəffüsünün ağciyər tənəffüsü ilə əvəz edilməsilə əlaqədar olaraq, bu parazit qurbağanın kloakasına, oradan da sidik kisəsinə düşür. Parazit burada cinsi yetişkənliyə çatır və bütün ömrü boyu endoparazit kimi orada qalır.
26.4. Parazitizmin təsnifi
Təbiətdə iki müxtəlif orqanizmin qarşılıqlı münasibət formaları arasına qəti sədd çəkmək mümkün deyil, bu münasibət formaları arasında ən müxtəlif keçid mərhələlərinə təsadüf edilir. Buna görə də parazitizm çox mürəkkəb bir proses olub, uzunmüddətli təkamül yolunda bir neçə müxtəlif keçid mərhələsi yaratmışdır. Ayrı-ayrı heyvan qruplarında parazit həyat tərzinə keçid müxtəlif dövrlərə təsadüf edir. Tarixən qədim olan parazit növlərlə yanaşı elə növlər də vardır ki, özlərini əsl sərbəst yaşayan heyvanlar kimi aparır və ancaq yaşadığı mühit pisləşən kimi parazit həyat tərzinə keçirlər. Bu Cür parazitizmə fakültativ (qeyri- məcburi) parazitizm deyilir. Reduvtııs cinsindən olan taxtabitilər demək olar ki, əsl sərbəst yaşayan yırtıcılar olub, müxtəlif həşəratlarla qidalanırlar.Bu cinsdən olan R.personatus yırtıcılıqla yanaşı, insana-hücum edib, müvəqqəti qan sorur. Fakültativ parazitlər sanki əsl parazitizmin başlanğıcında dayanan formalardır. Fakültativ parazitizmin ən bəsit formasına yalançı parazitizm deyilir. Yalançı parazitizm hadisəsinə ancaq sərbəst həyat tərzi keçirən heyvanlar arasında rast gəlinir. Bunlar təsadüfən digər bir orqanizmə düşdükdə orada müəyyən vaxta qədər yaşayır və sonra ya bədəndən xaric olunur, ya da məhv olur.Yalançı parazitlər və ya psevdoparazitlər (ev milçəyinin sürfələri) sərbəst halda peyində yaşayaraq çox yüksək həyat qabiliyyətini saxlaya bilirlər. Onlann sürfələri insanın bağırsağına düşəndə fermentlərinin həlledici təsirinə qarşı davamlı olur. Belə parazit yad mühitdə təsadüfü və ya müvəqqəti sahibinə qismən ziyan da vurur. Taxıllarda parazitlik edən tiroqlifoid gənəsi təsadüfən insanın həzm orqanına daxil olaraq orada müəyyən müddət qalır və həzm proseslərinin pozulmasına səbəb olur.
öz inkişafı dövründə mütləq parazit mərhələsi keçirən növlərə obliqat (mütləq) parazitlər deyilir. Parazitlər sahib orqanizmlərlə əlaqə vaxtma görə müvəqqəti və stasionar qruplara bölünür:
Müvəqqətiparazitizm - parazit həyatınm çox hissəsini ətraf mühitdə keçirir. Sahibilə ancaq az vaxtda təmasda olub ondan qida mənbəyi kimi istifadə edir. Dişi ağcaqanadlar insana və heyvanlara hücum edərək 1-2 dəqiqə sahibindən qida mənbəyi kimi istifadə edir. Qan sorma ilə əlaqədar onun ağız aparatında xüsusi uyğunlaşma yaranmışdır.Müxtəlif yuvalarda məskən tapmış Omithodorus cinsinə aid gənələr insana və heyvana hücum edərək təqribən bir neçə dəqiqədən 2-3 saata kimi qan sorur, sonra sahibini tərk edib əvvəl yaşadığı yerə qayıdırlar. Omithodorus papillipes gənəsi xarici mühitdə 9-14 il ərzində qidalanmadan öz həyat qabiliyyətini saxlaya bilir. Müxtəlif heyvan yuvalarında yaşayan birələr öz sahiblərinə hücum edərək müvəqqəti qan sorurlar. Onlar həyatınm çox hissəsini yuvada keçirirlər, inkişafı isə demək olar ki, xarici mühitdə gedir.
Stasionar parazitizm — parazit sahibində uzun müddət, ya da həmişəlik məskən salır. Ondan qida və yaşayış mühiti kimi istifadə edir, sahib isə parazitin daşıyıcısı kimi xarakterizə olunur. Bu baxımdan stasionar parazitizm vaxtaşın (dövrü) və daimi olur. Vaxtaşırı (dövrü) parazitizmdə parazit ömrünün çox hissəsini sahibindən kənar xarici mühitdə sərbəst yaşayıb, sahibində özünün yalnız müəyyən inkişaf mərhələsini keçirir. Daimi parazitizmdə isə parazit bütün ömrü boyu sahibinin bədənində yaşayır.
V.A.Dogelə görə (1962) vaxtaşırı parazitizm aşağıdakı formalarda ola bilər. 1. Parazit nəslin sərbəst yaşayan nəsillə növbələşməsi; 2. Orqanizmin yalmz müəyyən inkişaf fazasında parazit həyat keçirməsi; 3. Sürfə parazitizmi; 4. İmaginal parazitizm; 5. Bir nəslin ayrı-ayrı inkişaf mərhələlərində təkrar olunan parazitizm; 6. Bir inkişaf dövriyyəsinin müxtəlif nəsilləri üzrə təkrar olunan parazitizm.
Parazit nəslin sərbəst yaşayan nəsillə növbələşməsi mis alma yumru qurdların nümayəndəsi Rhabdias bufons-M göstərmək olar.Bu parazit hermafrodit olub, qurbağanın ağciyərində yaşayır. Parazitin yumurtaları sahibinin ya ağız aparatından, ya da anal dəliyindən xarici mühitə düşür. Yumurtalardan sürfə çıxır. Bu zaman erkək fərdlər dişini mayalandırır və mayalanmış dişi sürfələr yenidən sahibinə (qurbağaya) daxil olur. Bu parazitin sərbəst yaşayan nəsli öz quruluşuna görə Rhabditis cinsinin sərbəst yaşayan nümayəndələrinə çox oxşardır. Deməli, Rhabditis cinsində parazitizm hər nəsildə deyil,iki nəsildən bir təkrar olunur.
Orqanizmin müəyyən inkişaf mərhələsində parazitlik etməsinə ya sürfə, ya da imaqo mərhələsində təsadüf edilir. Sürfə mərhələsində parazitizm əksər  heyvan qruplarında rast gəlinir.
Vnienidae fasiləsindən olan bəzi ilbizlər yumurtalarını xarici qəlsəmə boşluğuna qoyur. Yumurtalardan xüsusi sap formalı çıxıntıya malik sürfələr - qloxodilər əmələ gəlir. Yaxınlıqdan balıq üzüb keçdikdə, ilbiz öz sifon dəliyi vasitəsilə qloxidilərini xaricə püskürür və onlar balığın ya üzgəcinə, ya da qəlsəmələrinə yapışır. Qloxidi qarmaqlı çanağı ilə balığın epitelsini sıxıb onu qıcıqlandırır. Bu zədələnmiş nahiyədə toxumanın şişməsi və tədricən onun
örtülməsilə nəticələnir. Şişmiş toxumanın içərisində yerləşən qloxidi sahibin hesabına qidalanaraq metamorfozu keçir və kiçik ilbiz su hövzəsinin dibinə düşür. İlbiz ömrünün qalan hissəsini sərbəst yaşayır.
İmaginal parazitizm - yetkin formaya xas olub, sürfələri sərbəst yaşayır. Yumru qurdlarda və buğumayaqlıların bir çox nümayəndələrində imaginal parazitizm vardır. Yumru qurdlardan onikibarmaq bağırsağın əyribaş qurdu (Ancylo- stoma duodenale) imaginal parazitizmə misal ola bilər. Mayalanmış dişi gündə 10000-ə qədər yumurta qoyur. Yumurta 8 blastomer mərhələsində 40-60 mkm olur və nəcislə xarici mühitə düşür. Xarici mühitdə yumurtalarda sürfələr inva- zion mərhələyə qədər inkişaf mərhələsini keçir. Onlar sakit vəziyyətə keçir və uzunluğu 0,8 mm olan invazion (yoluxdurma qabiliyyətli) sürfəyə çevrilirlər. Belə invazion sürfələr uzun müddət nəm torpaqda öz həyat qabiliyyətini saxlaya bilirlər. Sürfənin insana yoluxması peroral (ağız vasitəsilə) və ya perkutan (dəri vasitəsilə) ola bilər. Lakin dəri vasitəsilə yoluxmaya daha tez-tez təsadüf edilir. İnvazion sürfə aktiv formada əl və ayaq dərisindən daxilə keçir. Ankilostoma sürfəsinin insan bədənində çox mürərrəb miqrasiyası üçün 3-4 həftə tələb olunur.
Bir nəslin ayrı-ayrı inkişaf mərhələsində təkrar olunan parazitizm sorucular sinfində Trematoda aydın görünür. Bu sinfin insan və heyvanlarda parazitlik edən formalarında eyni inkişaf dövriyyəsi ən azı üç müxtəlif nəsildən, yəni cinsi yetkinlik forması olan hermafrodit nəsil, sporosista və redidən ibarət iki partenogenetik dişi nəsildən ibarət olur.
Trematodların inkişaf dövriyyəsində sərbəst həyat tərzi olan bir neçə parazit I mərhələ ayırd edilir. Qaraciyər sorucusunun cinsi yetkin hermafrodit nəsli xırda və iribuynuzlu heyvanların və bəzən də insanın qaraciyərinin öd yollarında və öd kisəsində parazitlik edir. Bu qurdun yumurtasının inkişafi üçün hökmən su mühiti tələb olunur. Kiçik su hövzələri daha əlverişli olur. Parazitin yumurtası qaraciyərdən öd yolları vasitəsilə sahibin bağırsağına, oradan da nəcislə suya düşür. Suda yumurtadan sərbəst yaşayan mirasidi çıxır.Mirasidinin sonrakı ; inkişafı aralıq sahib olan şirin sulardakı kiçik gölməçə Lymnaea truncatula-nın bədənində gedir. İlbizə daxil olmuş mirasidi kirpiklərini və gözcüyünü itirərək ı sporosistaya çevrilir. Sporosistadakı rüşeym hüceyrələrindən sürfənin birinci partenogenetik nəsli ana redilər əmələ gəlir. Redi uzunsov bədən forması, ağız, qida borusu və qismən inkişaf etmiş bağırsaq sisteminə malikdir. Ana redınin daxilində ikinci partenogenetik nəsil olan qız redilər inkişaf edir. Burada onlar bir neçə nəsil qız rediyə başlanğıcı verə bilir. Məhz bu ikinci redilərdə serkarilər əmələ gəlir. Serkari ilbizin bədənini tərk edib suya düşür.Serkari xarici quruluşunu itirib sistaya-adoleskariyə çevrilir. Adoleskari əsas sahibdə cinsi yetkin formaya çevrilir.
Daimi parazitizmi xarakterizə edən xüsusiyyət parazitin sahibsiz yaşaya bilməməsidir. Daimi parazitizm bir neçə qrupa ayrılır; 1. Bir sahibdə daimi parazitizm; 2. Sahibin dəyişməsi ilə gedən daimi parazitizm; 3. Sahibi dəyişərək parazitin həmin sahibin növbəti nəslinə Ötürülməsilə gedən daimi parazitizm.
Bir sahibdə daimi parazitizmə misal olaraq, insanda və heyvanda parazitlik edən bitlər dəstəsinə (Anoplura) daxil olan nümayəndələri, insanın və bəzi məməli heyvanların dəri altında parazitlik edən qoturluq gənəsini göstərmək olar.
Qoturluq gənəsi insan dərisinin altında yaşayır və hərəkət etdiyi istiqamətdə epidermislə qidalanır. Dəri altına 50-yə qədər yumurta qoyur. Yumurtadan çıxan sürfə inkişaf edərək cinsi yetişkənliyə çatır. Erkək fərd dişini mayalandırır və mayalanmış dişi yeni istiqamətdə dəri altında özünə yol açır. Mayalanmadan sonra erkək ölür. Bu parazitin inkişaf dövriyyəsi 6-8 həftə davam edir, sonra isə dişi fərd məhv olur. Buradan da gördüyümüz kimi, parazit özünün bütün inkişafını sahibində başa vurur.
Sahibin dəyişməsi ilə gedən parazitizm daimi parazitizmin bir formasıdır. Parazit öz inkişafinm bir mərhələsini bir sahibdə, digər mərhələsini isə başqa sahibdə keçirir. Bütün inkişafı boyu sərbəst yaşamaq müddəti olmur. Bura sporlular tipinin qansporlular dəstəsinə (Haemosporidia) daxil olan bütün nümayəndələr aid edilir. Qansporluların bir nümayəndəsi və insanda malyariya xəstəliyinin törədicisi olan malyariya plazmodiumunun inkişafı üzərində dayanaq. Parazitin cinsi çoxalması anofeles ağcaqanadında, qeyri-cinsi çoxalması isə insanda gedir. İnsanın qanına daxil olmuş sporozoit qaraciyər toxumalarına daxil olur və şizonta çevrilir. Şizont şizoqoniya yolu ilə bölünür (endo- mitoz) və merozoitlər əmələ gətirir. Merozoitlər qaraciyər hüceyrələrinə və eritrositlərə daxil olur. Burada şizoqoniya prosesi başlayır. Nəticədə makro və mikroqametositlər əmələ gəlir. Parazitin sonrakı inkişafı yalmz ağcaqanadın bədənində gedir. Makro və mikroqametlərin birləşib ovokinetanı əmələ gətirməsi, onun ovosistaya çevrilməsi və yenidən sporozoitlərin əmələ gəlməsi cinsi nəsil və ya əsas sahibdəki inkişaf kimi başa düşülür. Bu qrupa qamçılılar sinfinin leyşmaniya və tripanosoma çinsinə daxil olan formalarının əksəriyyəti, tripana- somlar, yumru qurdlardan olan trixinella daxildir.
Parazit orqanizmlərin çoxu öz inkişafının bir mərhələsini müəyyən sahibdə, digər mərhələsini isə bir və ya iki sahibdə başa vurur. Buna parazitin inkişafında sahibi dəyişməklə inkişaf deyilir. Yəni parazit müxtəlif inkişaf mərhələsində (sürfə, yetkin forma) müxtəlif növ orqanizmlərdə yaşayır. Bu baxımdan parazitin əsas, aralıq, rezervuar sahibi ayırd edilir.
Parazitin cinsi yetkinliyə çatdığı və yaşadığı orqanizm əsas sahib, sürfə mərhələsində yaşadığı orqanizm isə aralıq sahib adlanır. Məsələn, qaraciyər sorucusunun əsas sahibi məməlilər, aralıq sahibi isə kiçik göl ilbizidir, malyariya plazmodiumunun əsas sahibi Anopheles maculipeınis ağcaqanadı, aralıq sahibi isə insandır.

